Вячеслав Гайзер: «Дінмуяслы колӧ ёнджыка уджавны  муниципальнӧй-аспом уджъёртасян проектъяс лӧсьӧдӧм вылын»

Талун Коми Республикаса Юралысь Вячеслав Гайзер висьталіс та йылысь Войтыркостса экономическӧй форум дырйи, кор гӧгӧрвоӧдіс Россияса дінмуясын инвестиция климатлӧн серпаслы сиӧм вензьӧм-видлалӧм серти кывкӧртӧдъяссӧ.

«Канму-аспом уджъёртасян проектъяс кӧ уджалӧны нин миян республикаын,  то муниципальнӧй-аспом уджъёртасьӧмыс миян абу. Уна дінмуысь представительяс лоӧны сӧгласӧсь, мый муниципалитетъяскӧд налӧн тшупӧд вылын уджалігӧн тшӧкыда кыптӧны юалӧмъяс, кутшӧмъяс йитчӧмаӧсь инвестиция проектъяс збыльмӧдӧмкӧд. Экономика ӧдйӧ сӧвмӧ, чужӧны сылысь юкӧнъяс сӧвмӧдан выль ногъяс, механизмъяс, нырвизьяс. Каръясса да районъясса администрацияяс оз удитны пырӧдчыны сійӧ либӧ мӧд юалӧмӧ», - пасйис Вячеслав Гайзер.

Коми Республикаса Юралысь тӧдчӧдіс, мый Россия Федерацияса субъектъяслы колӧ ёнджыка уджавны муниципальнӧй-аспом уджъёртасян юкӧнын. Талы отсӧгӧн, Вячеслав Гайзер серти, вермис эськӧ лоны документъяс оформитӧм дорӧ ӧткодь стандартъяс пыртӧм.

«Медым бырӧдны уна юалӧм, вӧлі эськӧ бур пыртны дінмуяслы да муниципальнӧй юкӧнъяслы типӧвӧй документъяс, шуам, концессионнӧй артмӧдчӧм подув вылын проектъяс збыльмӧдӧм вылӧ», - пасйис Вячеслав Гайзер да гӧгӧрвоӧдіс, мый матысса кадӧ Коми Республика шыӧдчас колана вӧзйӧмӧн Стратегическӧй водзӧстчӧм серти федеральнӧй агентство дорӧ.

«Муниципалитетъяс веськӧдлӧны уна юалӧмӧн, кутшӧмъяс веськыда тӧдчӧны гражданалӧн олӧм вылӧ. Та вӧсна, колӧ медым муниципальнӧй-аспом уджъёртасьӧм мутасъяс сӧвмӧдан могъяс решитігӧн вӧлі медтӧдчанаӧн», - содтіс Вячеслав Гайзер.

